
SİYASƏT

Azərbaycan–Türkiyə: terrorsuz 
Türk dünyası strategiyası

II məqalə

XX əsrdə Azərbaycan 
dövlətçiliyinə qarşı terror

Keçən yüzil Azərbaycan və azərbay-
canlılar üçün xalq, ölkə və dövlət kimi əv-
vəlki dönəmlərdən daha genişmiqyaslı və 
pozucu xarakterli zaman oldu. X,X əsrin 
sonlarında yaradılmış erməni terror qrup-
larına xüsusi tapşırıq verib, onları antitürk 
(antiazərbaycanlı) ruhunda vəhşiləşdirən 
dairələr iki aspektdə çox hiyləgər davran-
dılar. 

Birincisi, özlərinin Türk (Azərbaycan) 
dövlətçiliyinə olan qatı düşmən mövqeləri-
ni ört-basdır etdilər. Onlar pərdəarxasından 
prosesləri idarə edirdilər. 

İkincisi, Qafqaz da daxil olmaqla 
ənənəvi türk yerləşim məkanlarında etnik 
ayrı-seçkiliyi körükləyir, onu uzun sürə 
biləcək qarşıdurma müstəvisinə sürükləyir-
dilər. Burada başlıca məqsəd regionda hə-
mişə aparıcı olmuş Azərbaycan (türk) döv-
lətçiliyinin nümunə obrazını təhrif edərək, 
ümumiyyətlə, bu qövmün dövlət qura bil-
mədiyi fikri formalaşdırmaqdan ibarət idi. 

Üçüncüsü, hərbi və terror təsirləri va-
sitəsilə ənənəvi Azərbaycan dövləti, mə-
dəni, coğrafi, demoqrafik, dini məkanında 
“süni erməni mühiti” yaratmaq əsas hədəf-
lərdən idi.

Dördüncüsü, müxtəlif soyqırımı, de-
portasiya, demoqrafik, mədəni süni mühiti 
yaratmaq prosesindən türklərdən boşalan 
məskunlaşma ərazilərində qondarma ermə-
ni dövləti quraşdırmağa çalışmaq başlıca 
siyasi, ideoloji və geosiyasi məqsəd idi. 

Beşincisi, bu dağıdıcı prosesin bizim 
üçün daha faciəvi tərəfi Azərbaycanı ərazi, 
siyasi məkan, geosiyasi tamlıq və mədə-
ni-demoqrafik yerləşim olaraq Cənub və 
Şimal hissələrinə böldükdən sonra, xüsusi 
olaraq Qərbi Azərbaycan probelmini yarat-
dılar. Qərbi Azərbaycandan soydaşlarımızı 
dalğa-dalğa müxtəlif bəhanələrlə deporta-
siya etməklə bütövlükdə dövlətçilik, məf-
kurəvilik və demoqrafik təkamül ənənələri-
mizin tarixi ritmini pozdular. 

Bu səbəblərdən Qərbi Azərbaycan indi 
Azərbaycanın müstəqilliyi baxımından 
tale və qədər məsələsidir. Onun aktuallığı 
müxtəlif variantlardan seçim etməklə bağlı 
deyildir – zərurətdir, zamanın tələbidir. Bu 
anlamda Azərbaycanın dövlətçilik və bü-
tövlük taleyi Qərbi Azərbaycan istiqamə-
tində fəaliyyətimizlə birbaşa əlaqəlidir. O, 
dövlət və xalq üçün strateji məsələdir. 

Vurğuladığımız bu tezislərin ümumi 
işığında XX əsrdə Azərbaycana qarşı törə-
dilən terror proseslərinə qısaca nəzər salaq.

XX əsrin ilk iki onilliyi: 
antiAzərbaycan  

siyasətinin yeni obrazı

X,X əsrdə başladılan antiAzərbaycan 
siyasi xətti XX əsrin əvvəllərindən yeni 
forma və məzmun aldı. Bu, kənar qüv-
vələrin ciddi dəstəyi ilə yaradılan bir neçə 
terror dəstələrinin fəaliyyəti aktivləşdir-
məsi vasitəsilə həyata keçirildi. İlk dalğa 
1�05-1�07-ci illərdə oldu. Sonrakı illərdə 
bu proses davam etdirildi və 1�18-1�20-
ci illərdə daha sistemli, amansız və əhatəli 
miqyas aldı. Bu dönəmin əsas xüsusiyyət-
lərinin tarixi, fəlsəfi və politoloji özəlliklə-
rinə baxaq. 

Hər şeydən öncə, erməni terror çətələ-
ri azərbaycanlıları deportasiya edir, onları 
fiziki məhv etməyə çalışır və boşaltdıqla-
rı yerlərə kənardan erməniləri gətirirdilər. 
Bundan dərhal sonra toponimləri ermə-
niləşdirir və oranı “qədim erməni torpağı” 
elan edirdilər. 

Bu təxribatçı və vəhşi addımı dərhal 
Qərbdə və Rusiyada dəstəkləyir və xə-
ritələrə “qədim erməni torpaqları”nı salır-
dılar. Erməni terroru 1�05-1�07-ci illərdə 
dövlət qura bilmədi, lakin demoqrafik 
baxımdan xeyli dəyişiklik etdi. 

Birinci Dünya müharibəsinin başlama-
sı ilə bu prosesə erməni havadarları yeni 
məzmun və əhatə verdilər. Xüsusi olaraq 
Azərbaycanın siyasi-coğrafi və demoqra-
fik-mədəni məkanında vəhşiliklər, sürgün-
lkər, deportasiyalar və zorakılıqla ərazi zəbt 
etmək normaya çevrildi. O dövrdə az qala 
bunun əksini düşünənləri “sivilliyin düş-
məni” adlandırırdılar.

Həm Avropa, həm də Rusiya beynəlxalq 
səviyyədə ermənilərə hər cür dəstək ver-
məklə son 200 ilin ərazi, toponim, mədə-
niyyət məkanı kimi bizim üçün böyük itki-
si olan “Ermənistan” yaratdılar. Onu tarixi 
Azərbaycan torpağı olan Qərbi Azərbaycan 
ərazilərində qondardılar. Bununla geosiyasi 
baxımdan iki istiqamətdə proseslərə təkan 
verdilər.  

Birincisi, “Qərbi Azərbaycan” və “Qər-
bi azərbaycanlılar” terminlərini, anlamla-
rını, fəlsəfəsini, siyasi dərkini rəsmi gün-
dəmdən çıxarıb “Ermənistan” termini ilə 
əvəz etdilər. Hətta indi də Azərbaycanın 
özündə çox az qism “Qərbi Azərbaycan” 
deyir, əsasən “Ermənistan” sözündən isti-
fadə edirlər. 

İkincisi, erməni terrorunu ermənilərin 
azadlıq uğrunda qətiyyətli mübarizəsi kimi 
təbliğ və təşviq etdilər. Bununla onun real 
neqativ tarixi missiyasını pərdələdilər. Son-
rakı dönəmlərdə daha vəhşicəsinə Azər-
baycan dövlətçiliyinə qarşı terror dalğası 
yaratdılar. 

Üçüncüsü, ədalətsizliyi, antisivilliyi və 
dövlətə, xalqa qarşı olan terror əməllərini 
bu cür dəstəkləməklə qapalı siyasi rejim 
olan SSRİ dönəmində Azərbaycan Respub-
likasına, xalqına, mədəniyyətinə və ərazi-
sinə qarşı yeni terror dalğalarının meydana 
gəlməsinə geniş siyasi, rəsmi və “hüquqi” 
zəmin hazırladılar. Bu mərhələni şərti ola-
raq üç altdönəmə ayırmaq olar. 

1922–1939-cu illərdə  
terror dalğası

Həmin müddətdə Azərbaycana qarşı 
terror dalğası nəinki səngiməmişÜ hətta, ye-
ni-yeni hiyləgər formada yaradılmışdır. Bu 
müddətdə Ermənistan adlanan qondarma 
dövlətin ərazisi Azərbaycan torpaqlarının 
hesabına iki dəfədən çox genişləndirilmiş-
dir. Bunu sovetlər “qardaşlıq”, “məzlum 
erməni xalqına yardım” və başqa ibarəli 
sözlər altında etmişlər. 

Paralel olaraq, Qərbin yaratdığı bey-
nəlxalq təşkilatlarda (Millətlər Liqasında) 
və SSRİ daxilində hər hansı rəsmi sənəd-
lərdə nə “Qərbi Azərbaycan”, nə də “Qərbi 
azərbaycanlıların deportasiyası” ifadələri 
yer almamışdır. Heç “Ermənistandan depor-
tasiya edilmiş azərbaycanlılar” ifadəsi də 
yoxdur. Yəni həmin dönəmdə Qərbi azər-
baycanlıların soyqırımı və dəfələrlə depor-
tasiya olunmaları tamamilə inkar edilmiş-
dir. Elə təəssürat yaradılmışdır ki, dünyada 
“Qərbi Azərbaycan” və “Qərbi azərbaycan-
lılar” olmamışlar. Deməli, məqsədli şəkildə 
Qərb və Rusiya imperialist dairələri birləşib 
Azərbaycan dövlətçiliyini yox etmək is-
tiqamətində fəaliyyət göstərmişlər. 

1948–1953 və 1988–1993-cü 
illər: terrorun davamı

Həmin mərhələlərdə Azərbaycana qarşı 
olan terror hadisələrini birləşdirən siyasi və 
ideoloji xarakterli məqamlar vardır. Hər iki 
dönəmdə azərbaycanlıları məskunlaşdıqla-
rı yerlərdən minbir əziyyət və zorakılıqla 
qovmaqla oraları “əzəli erməni torpaqla-
rına çevirmək” planları həyata keçirilmiş-
dir. 1�48-1�53-cü illər əsasən Qərbi Azər-
baycandan deportasiyaları əhatə edirsə, 
1�88-1��3-cü illərdə ona Qarabağ da daxil 
edilmişdir. Bu onu göstərir ki, ermənilərin 
havadarları Azərbaycan dövlətinə və azər-
baycanlı kimliyinə qarşı terroru genişlən-
dirmək və ona yeni məzmun vermək plan-
ları qurmuşlar. Başlıca niyyət – Azərbaycan 
dövlətçiliyini zəiÀətmək, onun yerində er-
məni dövlətçiliyini möhkəmləndirməkdən 
ibarət olmuşdur. 

Bununla qısa da olsa, Azərbaycana 
qarşı yüzillər törədilən teror hadisələrinin 
ümumi məntiqi, məqsədi və onun reallaş-
dırılması planlarının strateji aspektini ay-
dınlaşdırmaq imkanı yaranır. Məsələnin 
bu tərəfinə Ulu öndər Heydər Əliyevin və 
Prezident İlham Əliyevin verdikləri qiymət 
əsasında baxmaq zəruridir. 

Ulu öndərin ədalətli yanaşması

Azərbaycana qarşı uzun müddət davam 
edən terrorun dövlətçilik kontekstində ən 
dolğun və ədalətli, real faktlara əsaslanan 
siyasi və geosiyasi qiymətini Ulu öndər 
Heydər Əliyev 2002-ci ildə Goranboy ra-
yonunda yeni salınmış Aşağı Ağcakənd 
qəsəbəsinin açılışındakı nitqində vermiş-
dir. Heydər Əliyev  demişdir: “...1��8-ci 
ildə mən ermənilərin indiki Ermənistan 
ərazisində yaşayan azərbaycanlılara qar-
şı ədalətsiz hərəkətləri, azərbaycanlıların 

indiki Ermənistan ərazisindən deportasiya 
olunması ilə əlaqədar fərman vermişdim. 
Bu deportasiyanın 50 illiyi münasibətilə 
öz fikirlərimi bildirmişdim. Amma bu de-
portasiya, azərbaycanlıların Ermənistandan 
deportasiyası ilk hadisə deyildi... Bunu heç 
kəs inkar edə bilməz...”.

Sonra fikirlərinə davam edərək Ulu 
öndər vurğulamışdır: “1�18-ci ildə onlar 
azərbaycanlılarla ermənilər arasında qanlı 
vuruşlara şərait yaratdılar. Azərbaycanlıla-
rı Ermənistan ərazisində və başqa yerlərdə 
qırmağa başladılar və qırğın yaratdılar. İn-
diki Ermənistan ərazisində yaşayan azər-
baycanlılar, demək olar ki, o vaxtdan öz 
doğma torpaqlarını tərk etməyə məcbur ol-
dular. Hər il tədricən Ermənistandan qədim 
ata-baba torpaqlarını tərk edib Azərbayca-
nın ərazisinə köçmək məcburiyyətində ol-
dular”. 

Bu gedişatın nəticəsi o oldu ki, “...get-
dikcə ermənilər azərbaycanlılara məxsus 
olan torpağı, Ermənistan adlanan yeri zəbt 
edəndən sonra orada özlərinə dövlət yarat-
mağa, əhalinin çoxluğunu təmin etməyə ça-
lışdılar. Buna da nail oldular. Sonrakı dövr-
də də Azərbaycana Ermənistan ərazisindən 
azərbaycanlıların axını davam edibdir”.

Deməli, Ulu öndər XX əsrin birinci 
yarısında Azərbaycana və azərbaycanlı-
lara qarşı olan terror hadisələrinə vahid 
bucaq altında baxaraq çox mühüm siyasi 
nəticələr çıxarmışdır. O cümlədən, 1�48-ci 
ildə başlayan növbəti terror dalğasını dəqiq 
təqdim etmişdir. Heydər Əliyev demişdir: 
“...1�48-ci ildə SSRİ hökumətinin qərarı 
ilə təəssüÀər olsun ki, ovaxtkı Azərbaycan 
hökumətinin də razılığı ilə – azərbaycanlı-
ları kütləvi olaraq Ermənistan ərazisindən 
deportasiya etdilər. gzü də çox ağır şəra-
itdə–insanlara öz mal-mülklərini də yığış-
dırmağa imkan vermədilər. Dağlıq yerdə 
yaşayan adamları yük vaqonlarına doldu-
rub, dəmir yolu ilə gətirib Azərbaycanın 
Muğan, Mil zonasına – çöllərə tökdülər. 
Məlumdur ki, deportasiya olunanların 
bəzisi orada qırıldı, bəzisi sonra yenə də 
müəyyən yollarla öz torpaqlarına, öz evlə-
rinə qayıtdı.  Çünki ürəkləri davam gətirə 
bilmirdi. Böyük bir qismi də Azərbaycanın 
ictimai-siyasi, iqtisadi həyatına qoşuldu və 
Azərbaycanda yaşadı”. 

Vurğuladığı faktların dövlətçilik kon-
tekstində siyasi və geosiyasi nəticələrini də 
Ümummilli lider dəqiq ifadə etmişdir. Hey-
dər Əliyev aşağıdakı kimi ümumiləşdirici 
qənaətini ifadə etmişdir: “Beləliklə, get-ge-
də Ermənistan ərazisində azərbaycanlıların 
sayı azaldı, azaldı, azaldı. Nəhayət, ermə-
nilər 1�88-ci ildə Ermənistan–Azərbaycan 
münaqişəsini başlayaraq, dərhal azərbay-
canlıları Ermənistan ərazisindən tamamilə 
çıxartdılar...”. 

Beləliklə, Heydər Əliyev faktiki ola-
raq XX əsr boyu Azərbaycana qarşı törə-
dilən terror olaylarının ümumi məzmun və 
məqsəd xarakterli olduğunu tam dəqiqliklə 
ifadə etmişdir. 1�05-ci ildən başlayan bu 
proses həmişə öncədən xüsusi hazırlanmış 
və konkret məqsəd daşıyan planlar əsasın-
da həyata keçirildiyini aydın ifadə etmişdir. 
Yəni bu terror birbaşa Azərbaycan dövlət-
çiliyinə, xalqımıza, mədəniyyətimizə, əra-
zimizə və etnik kimliyimizə qarşı yönəldil-
mişdir. 

Təbii ki, özlüyündə böyük məsələdir və 
onun mənfi hallarının aradan qaldırılması 
yalnız düzgün strateji kurs sayəsində müm-
kün ola bilər. O cümlədən bu məsələyə 
imperialist dairələrin bütövlükdə Türk 
Dünyasına qarşı əsrlərlə həyata keçirdikləri 
pozucu siyasətin kontekstində baxmaq zə-
ruridir. Problemin bu tərəfi üzərində geniş 
dayanmaq lazım gəlir. 

(ardı var)
Füzuli QU R B A N O V , 

XQ-nin analitiki, 
fəlsəfə elmləri doktoru

Beynəlxalq siyasətdə hər jestin, hər sözün və hətta seçilən məkanın mə-
nası olur. Məhz bu baxımdan, İrəvanda keçirilən “Avronest” Parlament 
Assambleyası Avropa İttifaqı (Aİ) ilə *ürcüstan arasında həssas olan mü-
nasibətlər körpüsünün təməl sütunlarını sarsıdan diplomatik zəlzələnin 
mərkəzinə çevrildi. 2025-ci il oktyabrın 30-da qəbul edilən sərt qətnamə 
Tbilisini açıq şəkildə “demokratiyadan geri dönüşdə” ittiham edərək 
Brüsselin uzun müddət səsləndirdiyi, lakin *ürcüstanın milli suverenlik 
qalxanı arxasında cavablandırdığı bütün tələbləri, o cümlədən “L*BT 
hüquqlarının təminatı” kimi həssas məsələni yenidən gündəmə gətirib. 

Bu, iki paytaxt arasındakı diploma-
tik gərginliyin yeni pərdəsi sayılmaz. Bu, 
daha dərin, mühüm toqquşmanın Gürcüs-
tanın milli kimliyi, mühafizəkar dəyərləri 
və suveren maraqları ilə Avropa İttifaqının 
“ümumbəşəri” hesab etdiyi liberal dəyər-
lər sistemi arasındakı sivilizasiya xəttinin 
qırılmasıdır. İrəvanda alqışlanan qətnamə 
Tbilisidə şantaj kimi qəbul edildi və qar-
şıdurma həm Gürcüstanın Avropa yolunun 
taleyini, həm də Aİ-nin qonşuluq siyasə-
tinin sərhədlərini, elastikliyini sual altına 
alan taleyüklü prosesin başlanğıcını qoydu.

İrəvanda qəbul edilən sənəd diploma-
tik eufemizmlərdən (sözləri yumşaltmaq 
sənəti) uzaq, kəskin və birbaşa ittihamlar-
la zəngindir. Qətnamədə “saxtalaşdırılmış 
seçkilər”, “siyasi məhbuslar” və “vətəndaş 
cəmiyyətinə təzyiqlər” kimi ifadələr Brüs-
selin Tbilisiyə qarşı səbir kasasının daşdı-
ğını göstərən qırmızı siqnallardır. Saxarov 

mükafatı laureatı Mziya Amaglobelinin 
adının çəkilərək onun dərhal azadlığa bu-
raxılmasının tələb edilməsi isə ümumi it-
tihamları konkretləşdirir və Gürcüstan hö-
kumətini beynəlxalq ictimaiyyət qarşısında 
çətin vəziyyətə salmaq məqsədi daşıyır. 
Bu, Avropa Parlamentinin Gürcüstanın 
daxili işlərinə birbaşa müdaxilə etmək və 
Tbilisinin legitimliyini şübhə altına almaq 
üçün siyasi vasitədən  istifadə etməsidir.

Siyasi hücumun kulminasiyası isə Aİ 
komissarı Marta Kosun bəyanatı oldu. O, 
Brüsselin Gürcüstan hakimiyyətinə qarşı 
daha sərt addımlar atmağa hazırlaşdığını 
və hətta Gürcüstan vətəndaşları üçün Av-
ropaya sərbəst gediş-gəliş imkanı verən vi-
zasız rejimin ləğvinin belə müzakirə oluna 
biləcəyini bəyan etdi. Bu, artıq diplomatik 
təzyiqin fövqündə dayanan şantaj dilidir. 
Vizasız rejim Gürcüstan cəmiyyətinin Av-
ropaya inteqrasiyasının mühüm və hiss olu-
nan nailiyyətidir. Həmin nailiyyəti hədəfə 
almaqla Brüssel Avropa yolunu dəstək-
ləyən milyonlarla sadə gürcü vətəndaşını 
cəzalandırmaqla hədələyir. Bu, Aİ-nin əlin-
dəki ən güclü “çubuq”dur və onun masaya 
qoyulması münasibətlərin artıq geri dönül-
məz nöqtəyə yaxınlaşdığının göstəricisidir. 
Brüssel demək istəyir ki, Gürcüstan ya ta-
mamilə onun oyun qaydalarını qəbul etmə-
li, ya da Avropa ailəsinin ona bəxş etdiyi 
imtiyazları itirməyə hazır olmalıdır.

Gürcüstan tərəfinin reaksiyası da sərt-
liyi və barışmazlığı ilə diqqət çəkir. Parla-
mentin spikeri Şalva Papuaşvili cavabında 
“Avronest”i Gürcüstanın suverenliyinə 
qarşı istifadə edilən şantaj aləti adlandıra-
raq platformanın ölkəyə qarşı qərəzli və 
təhqiredici mövqe tutduğunu vurğuladı. Bu 
bəyanat Tbilisinin artıq Brüsselin tənqidlə-
rinə qarşı müdafiə mövqeyindən çıxaraq, 
əks-hücuma keçdiyini göstərir. Gürcüstan 
hökuməti Aİ-nin tələblərini milli maraq-
larına, cəmiyyətin mütləq əksəriyyətinin 
dəyərlərinə və ölkənin suveren hüquqları-
na birbaşa təhdid kimi qiymətləndirir. Pa-
puaşvilinin ritorikası “Gürcü arzusu”nun 
son illər yürütdüyü siyasətin məntiqi da-
vamıdır: Gürcüstan Avropaya inteqrasiya 
etmək istəyir, lakin bunu öz kimliyini, mə-
dəniyyətini və idarəçilik modelini qurban 
vermədən, bərabərhüquqlu tərəfdaş kimi 
etmək arzusundadır. Tbilisi Brüsselin təklif 
etdiyi yolu yeganə mümkün yol kimi qəbul 
etməkdən imtina edir və özünün “suveren 
Avropa yolu”nu cızmağa çalışır.

Brüssel və Tbilisi arasında dərinləşən 
siyasi qarşıdurma Gürcüstanın milli ma-
raqları ilə Aİ-nin liberal dəyərləri arasında 
yaranan ziddiyyətin yeni və daha kəskin 
mərhələsinə çevrilib. Bu qarşıdurmanın 
köklərini anlamaq üçün bir neçə il geriyə, 
Gürcüstan hökumətinin “xarici agentlər 
haqqında” qanun kimi Qərbdə sərt tənqid 

olunan addımlar atmağa başladığı dövrə 
baxmaq lazımdır. Həmin addımlar Tbilisi-
nin Qərbdən maliyyələşən vətəndaş cəmiy-
yəti təşkilatlarının daxili siyasətə təsirini 
məhdudlaşdırmaq və ölkənin suverenliyini 
gücləndirmək cəhdi kimi təqdim edilirdi. 
Brüssel üçün isə bu addımlar demokratiya-
nın və plüralizmin əsaslarına endirilən zər-
bə, avtoritarizmə doğru meylin göstəricisi 
idi.

Məsələnin digər həssas qatı isə məhz 
“LGBT hüquqları” ilə bağlı tələbdir. Gür-
cüstan dərin tarixi köklərə malik pravos-
lav mədəniyyətinə və mühafizəkar ictimai 
struktura sahib ölkədir. Cəmiyyətin müt-
ləq əksəriyyəti üçün ənənəvi ailə dəyərlə-
ri toxunulmazdır. Bu kontekstdə, Aİ-nin 
məsələni siyasi təzyiq vasitəsinə çevirməsi 
hakim partiyanın əlinə güclü arqument ve-
rir. Qərb bizdən həm demokratik islahatlar, 
həm də milli kimliyimizə və mənəvi dəyər-

lərimizə zidd olan addımlar atmağı tələb 
edir. Bu, “Gürcü arzusu”na imkan verir ki, 
özünü Qərbin “mənəvi imperializminə” 
qarşı milli dəyərlərin müdafiəçisi kimi təq-
dim və mühafizəkar elektoratını səfərbər 
etsin. Brüssel isə öz növbəsində, insan haq-
larının universallığı prinsipindən çıxış edir 
və namizəd ölkələrdən bu məsələdə heç bir 
güzəştə getməməyi tələb edir. Beləliklə, 
tərəÀər bir-birini anlamayan və anlamaq 
istəməyən iki fərqli dəyər sisteminin içində 
kilidlənib qalırlar.

Bu qarşıdurmanın geosiyasi nəticələri 
isə bütün region üçün son dərəcə təhlükəli 
ola bilər. Birincisi, Gürcüstanın Avropa-
ya inteqrasiya prosesinin tamamilə dalana 
dirənməsi ölkə daxilində dərin siyasi qey-
ri-sabitliyə və qütbləşməyə səbəb ola bilər. 

İkincisi, Aİ ilə münasibətlərin korlan-
ması Gürcüstanı istər-istəməz digər güc 
mərkəzlərinə daha çox yaxınlaşmağa sövq 
edə bilər. Hər nə qədər Tbilisi hökumə-
ti özünün Qərbyönümlü olduğunu bəyan 
etsə də, siyasi təcrid və iqtisadi təzyiqlər 
onu Rusiya və ya Çin kimi liderlərlə daha 
sıx əməkdaşlığa məcbur edə bilər. Bu isə 
Brüsselin özünün strateji maraqlarına ta-
mamilə zidd olan bir nəticə olardı. Avropa 
İttifaqının sərt mövqeyi, əslində Gürcüstanı 
itələyərək onu öz rəqiblərinin yanına gön-
dərmiş olur.

Üçüncüsü, Gürcüstandakı proses Aİ-
nin bütün Şərq Tərəfdaşlığı siyasətinin 
e൵ektivliyini sual altına alır. Əgər Aİ bir 
zamanlar “demokratiyanın mayakı” adlan-
dırdığı Gürcüstanla dil tapa bilmirsə, onun 
Ukrayna, Moldova və ya Ermənistan kimi 
ölkələrlə bağlı uzunmüddətli strategiya-
sının uğurlu olacağına kim zəmanət verə 
bilər? Bu hadisə Brüsselin qonşuluğundakı 
fərqli mədəni və siyasi reallıqları nəzərə al-
madan, hamıya eyni liberal şablonu tətbiq 
etməyə çalışmasının nə qədər əks-e൵ekt 
verə biləcəyini göstərir.

İrəvanda açılan “tənqid atəşi” Tbilisidə 
müqavimət divarını daha da möhkəmlən-
dirdi və Brüssellə Gürcüstan arasında kör-
pülərin uçurulması prosesini sürətləndirdi. 
Qarşıdakı aylar tərəÀərin qarşıdurmadan 
necə çıxacağını göstərəcək. Ya Aİ öz qon-
şuluq siyasətində daha çox elastiklik və 
praqmatizm nümayiş etdirərək Tbilisiyə 
güzəştə getməyin yollarını axtaracaq, ya 
da Gürcüstan hökuməti Avropa ilə müna-
sibətlərin tamamilə qırılmasının ölkə üçün 
yaradacağı fəlakətli nəticələri anlayaraq 
bəzi tələbləri yerinə yetirməyə məcbur 
olacaq. Lakin ən real görünən məsələ “so-
yuq müharibə”nin bir müddət daha davam 
etməsi və nəticədə həm Gürcüstanın, həm 
də Aİ-nin strateji mövqelərinin zəiÀəmə-
sidir. 

